
ఉద్భటారాధ్యచరిత్రము










	చ.	
అనవుడు నట్లకాక మన కన్నిటికిన్ శివుఁ డున్నవాఁడు నీ

వని ఫలియించు నింతవెతఁబట్టకు భూసుర యంచు మిత్రు వీ

డ్కొని పరభావవేది యనుకూలములౌ శుభ(సూచకంబులన్)

గని మది నుబ్బుచుం జనియె గ్రక్కునఁ దత్పురివేశ్యవాటికిన్.

	వ.	
ఇట్లు ముందట.

	మ.	
శతమన్యుప్రదరాననోపమరాజత్తోరణం బంగనా

కృతగాంధర్వవిశేషగుంభితము లక్ష్మీపుండరీకాక్షప

(ర్వతజాశంకరవాఙ్మ)రాళరథరూపవ్యాప్తచిత్రంబు పో

షితపారావతముఖ్యకేళిఖగమున్ జేటీసమాకీర్ణమున్.

	చ.	
విలసనవద్విటీవిటము విస్ఫుటమంగళసంగతంబు ని

ర్మలశశికాంతకుడ్యము చ(మత్కృతిమత్కృతిధూర్తచేటికా)

తిలకము నైనవారసుదతీగృహ మొక్కడు గొంచె నాత్మలో

పలఁ గడు విస్మయంబు గనుపట్ట మదాలసుచుట్ట మయ్యెడన్.

	క.	
ఆ మందిరంబు కనకల

తామందిర మగుట నిలిచి తద్దయు...

.....దున కభిముఖుఁ

డై మెల్లన నడవఁ దొడఁగె నతఁ డిం పలరన్.

	గీ.	
ఏమి సేయిచునున్నవా రింటివారు

వచ్చితిమి మేము చుట్టాల మిచ్చటికిని

ననుచుఁ దరహసితాననుం డగుచుఁ జొచ్చె

నంత నాతండు తద్గృహాభ్యంతరంబు.

	సీ.	
పగలు రాతిరి సేయుఁ బరగంగ రాతిరి

        పగలు సేయఁగ గాడ్పుఁ దగిలి పట్ట

